
Irulegiko eskuaren aurkikuntzak hautsak harrotu 
ditu Euskal Herrian. Hemendik kanpo ere bere 
garrantzia izan du albisteak, bi mila urte eta 

gehiago lurrazpian egon den brontzezko eskua 
dela-eta. Nahiz eta batzuk saiatu diren garrantzia 
kentzen berriari, egia esan, nazioartean ere 
oihartzuna izan du aurkikuntzak. Egiazki, beti 
misterioz inguratua egon den hizkuntzak, noiztik 
eta nondik datorren jakin nahi horrek, orain bat-
batean Sorioneku hitza azaltzeak lehen lerrora 
ekarri du euskara. Aldi berean, gure iraganarekiko 
ezagutzan ekarpen handia egiteaz gain, ikerketa-
lerro berrien aukerari buruzko ikuspegi bikainak 
zabaldu ditu.

Azkenaldian euskaraz esaten zirenak jasanezinak 
ziren. Adibidez, ETBk berak, "euskaldunon irratia 
eta telebista" deiturikoak, Santanak aurkezturiko 
Una historia de Vasconia saioko hainbat ataletan 
esandakoak onartezinak ziren. Telebista saioak 
azal tzen zuenez, badirudi mendebaldeko 
euskaldunok euskaldun berantiarrak ginela, ez 
genuela euskaraz egiten atzo arte, ehiza eta 
arrantza egiten ere ez genekiela oraintsu arte 
eta lege propiorik ere ez genuela. Eta eskerrak 
erromatarrak etorri ziren gu zibilizatzera eta bizitza 
modernoa irakastera! Aditu eta jende asko haserretu 
zuen saioan hain arinki jarduteak.

Izan ere, azken urteetan pixkanaka egosiz joan den 
joera da, espainiar hedabideek bultzatuta, gure 
historiari garrantzia kendu nahia, Espainiako beste 
herriekin alderatuta berezitasunik ez dugula azaldu 
nahia. Uniformetasun hori globalizazioak dakarren 
albo-kalteetako bat da. Globalizazioak mundua 
zabaldu egiten digu, bai, baina bere mugak ere 
baditu horrek, ezin da dena nahasi, jakin behar 
da bata bestearekin bereizgarri egiten. Hori da, 

hain zuzen ere, azkenaldian euskararekin eta beste 
hainbat gauzekin gertatzen ari zena.

Patxi Lopez Lehendakaritzara iritsi zenean hasi 
zen jarrera hori nagusitzen, pixkanaka aldaketa 
txikiak han eta hemen eginez. Eskema aldatu egin 
zuten eta erregresio-politika bat ezartzen saiatu 
ziren euskara eta gure historiarekiko; batez ere, 
euskararen hedapenean balazta eta trabak jarriz, 
euskara-eskakizunetan esaterako, ordura arte 
euskara inposatu izanaren aitzakiarekin. 

Una historia de Vasconia 2016n hasi ziren ematen 
eta ordurako Patxi Lopezek amaitua zuen agintaldia. 
Halere, programa horretan euskararekiko esandako 
gauza asko inolako zehaztasun zientifikorik gabeak 
dira, ETBren onarpenarekin. Beste gauza askotarako 
zehaztasuna eskatzen duten arren, horretarako 
denak balio izan zuen. Santanak Irulegikoa eta 

Bi mila urte eta gero

JOXI ERAUSKIN

IRITZIA

gero ere, berriro adierazi du aurkikuntza hori 
garrantzitsua dela baina horrek ezer ez duela 
frogatzen.

Aurret ik I ruña-Veleiakoa ger tatu zen. Han 
gertatutakoa epaitu zuten baina barruan zalantza 
bat geratu zaigu askori: epai horrekin amaitu al zen 
dena ala beste zerbait garrantzitsuagoa ezkutatzen 
digute han aurkitutakoaz, eta hori kea besterik ez 
da izan denok nahasteko? 

Askoren iritziz, eta adituek esaten dute hori, han 
aurkitutakoa berehala ezkutatu nahi izan ziguten, 
eta froga gehiago egiteko eskatu izan dute. Halere, 
ez da onartu froga berririk egitea. Agian teoria 
asko hankaz gora jar ditzakeelako. Orain, aldiz, 
Irulegin aurkitu dutenak garbi uzten du euskara ez 
dela berantiarra, baizik eta orain dela bi mila urte 
baino gehiago gai zirela gure hizkuntzan idazteko. 

Beraz, nola Iruña-Veleiako hala Irulegiko altxorrak 
erabakigarriak izan daitezke eta, ziurrenik, etorkizun 
hurbilean argitara emango dituzte haietan aurki 
ditzaketenak. Garbi dagoena da Iruña-Veleiako 
aurkikuntza haiek historikoak izan zirela, mende 
asko aurreratzen baitzuten euskararen agerpena. 
Orain Irulegin frogatu dena horren adibide da. 
Halaber, ulertzekoa da orain arte zehaztasunik 
gabe aritu diren horiek urduri egotea eta oraindik 
ere zalantzak agertzea. Gogorra baita onartzea; 
hortik bizi baitira.

Nafarroaren kasuan, berriz, beti saiatu dira 
euskarak herrialde horretan duen presentzia 
gutxiesten, gogor saiatu ere, lurraldeak Euskal 
Herriarekin zerikusirik izango ez balu bezala. 
Baina, hara non, bertan azaldu zaie froga, beren 
begien aurrean, nafar asko Sorioneku eginez!

Aranguren bailaran Aranzadik aurkitutakoa, 
zalantzarik gabe, urteko oparia izan da eta euskara 
Euskal Herri osoan merezi zuen tokian jarri du. 
Harro gaude euskaldunok aurkikuntza horretaz. 
Halere, nabarmena da aurkariak ere baditugula, 
beti aitzakiaren bat bilatzen dutenak zalantza 
sortzeko. Baina zientzia zientzia da eta froga 
nahiko garbia azaldu da oraingoan. 

Euskarak iragana luzea du, baita etorkizuna ere.

Gabonak
Hasi da urte berria eta urtearekin batera, ilusio, 
helburu eta abentura berriak. 2022ko hainbat 
pasadizo, ordea, ezin ahaztu gabiltza oraindik, 
adibidez, pasa berri diren Gabonetan Urritzak 
antolatu zituen bi ekintzek izan zuten arrakasta. 

Lehenengo ekintza Donostiara ir teera izan 
zen Katxopa gaztelekuko gazteekin. Goizeko 
11:00etan abiatu ginen 36 pertsonako taldea eta 
nahiz eta eguraldia kaskarra zen, gure gogoak 
ez ziren eguraldiaren parekoak. Donostiara 
iritsi bezain pronto, Lasergunean egin genuen 
geldialdia. Laserrezko pistolak, txalekoak eta 
buruko zintak jantzi eta prest ginen gerrarako! 
Gozatu ederra hartu zuten gaztetxoek! Lehen 
esan bezala, eguraldi oso eskasa zegoen, beraz, 
B plana inprobisatu behar izan genuen. Goxoki 
mordo bat erosi eta Bretxako zinemara joan ginen 
El gato con botas ikustera. 

Egun borobil-borobila irten zitzaigun. Gazteek 
ikaragarri gozatu zuten eta baita monitoreek ere 
gaztetxoak disfrutatzen ikusita!

Bigarrengo ekintza LHko haurrekin izan zen. Urtero 
legez, Txuri Urdinera joan ginen izotz gainean 
patinatzera. Arratsaldeko 16:00etan abiatu ginen 
60 haur eta 10 begirale. A ze kaosa, hain talde 
handia izanik, norberaren neurriko patinak hartzeko 
momentuan!!! Gustura ibili ziren haur guztiak, nahiz 
eta arratsaldearen amaieran susto txiki bat izan 
genuen. 

Eskertzekoa da Urritzako ekintzetara hainbeste haur 
eta gazte animatzea, herria bizirik dagoen seinale 
da! Jarrai dezagun horrela! 

Gora Urritza, eta ea zer dakarren 2023ak!

URRITZA AISIALDI TALDEA

Iturzaeta Herri Eskola mendia eta itsasoa elkartzen 
diren lekuan dagoela kontatzen diegu gure eskolari 
buruz galdetzen digutenean; mendiaren eta itsasoaren 

koloreak nahasten zaizkigula gure bihotz marroietan. 

Gauden lekuan gaudelako etortzen zaizkigu sugeak, 
saguzarrak, katuak eta zapoak bisitan.  Baita 
txantxangorri, txolarre, buztanikara zuri eta zozoak ere! 
Hamaiketakoan eroritako janari apurrak jatera etortzen 
dira negu hotzean, udaberriko epelean. Lehen txoriak 
bakarrik ikusten genituen atarian.

Gure eskolatik itsasoa ere ikusten da! Eta koloretako 
itsasontziak moilan. Orain euren izenak ezagutzen ditugu, 
eta badakigu kaioz inguratuta datozen ontziak antxoatan 
edo atunetan egon diren. Lehen ez.

Entzutea eta aditzea ez baitira gauza bera. Ezta 
begiratzea eta ikustea ere. Ikusteko, begiak ez ezik, burua 
ere behar da. Buruak hitza jartzen dio ikusten dugun 
horri, kolore bat, istorio bat, usain bat, sentimendu bat, 
kantu bat. Eta esanguratsuak zaizkigun ezagutza horiek 
hor geratzen dira, nonbait. Ez ditu olatuak ur ertzetik 
ezabatzen.

Buruak eta bihotzak janzteko eta hezteko hasi ginen Herri 
Curriculumarekin lanean. Garai batean, familia giroan 
egiten zen transmisioan egon den eten hori, arrakala hori, 
hutsune hori betetzeko. Zuotako asko izan zaituztegu ia 

bi urteko bidaia honetan bidelagun. Ate asko jo ditugu 
eta beso-zabalik hartu gaituzue den-denok. Eskerrik asko, 
bihotzez!

Herrian dago gure eskola. Herritik eta herriarentzat egiten 
dugu lan, herriarekin. Eta Herri Curriculuma lantzen 
dugunean ere gurekin behar zaituztegu, hau ez baita 
eskolako kontua soilik, elkarrekin egin beharreko bidea 
baizik. Ondo dakigu arraunean aurrera egiteko, batera 
eta elkar hartuta eragin behar diegula arraunei. Helburua 
ez da irabaztea, ez galtzea baizik. 

Pozik gaude egiten ari garen lanaz eta norabide horretan 
urratsak ematen jarraitu nahi dugu. Buruak eta bihotzak 
janzten ari gara, mimo handiz. Eta egiten ari garen 
lana aintzakotzat hartzeak, balioan jartzeak, aurrera 
jarraitzeko indarra ematen digu. Asmo onez eta ilusioz 
betetako bidaia honetan zuen buru eta bihotzak ere 
gurekin nahi ditugu.

Maitatzeko ezagutu egin behar dela kontatu genizuen 
Herri Curriculumarekin hasi ginenean. Horretan ari gara, 
elkar ezagutzen, elkar maitemintzen. Pixkanaka, poliki-
poliki. Eta maite dugun hori zaintzen!

Herri txikian familia handia osatzen dugulako, 
zurekin – gurekin – elkarrekin.

ITURZAETA HERRI ESKOLA

Buruak eta bihotzak janzten

HARRITARTEN TXUTXUPEKA

Janari xahutuak edo alferrik galduak nekazaritzako, 
abeltzaintzako eta arrantzako janarien katean 
baztertutako janariak dira, oraindik ere jan 

daitezkeenak eta egokiak direnak giza kontsumorako. 
Alabaina, ez zaie erabilera alternatiborik ematen, eta, 
ondorioz, hondakin gisa suntsitzen dira.

Munduan ekoitzitako janariaren herena alferrik galtzen 
edo xahutzen da. Zehazki, urtero 1.300 milioi tona 
janari alferrik galtzen dira. Urtero xahutzen edo galtzen 
den janari kantitateak 2.000 milioi pertsona elikatzeko 
balioko luke. Gainera, Europar Batasunaren arabera, 
alferrik galdutako janarien %42a etxeetan sortzen da.

Kontsumitzeko egokiak diren janariak hondakin gisa 
kudeatzeak sortzen duen ingurumen, gizarte eta 
ekonomia inpaktua oso kontuan izan beharreko zerbait 
da. Izan ere, hori guztia zaintzea guztion ardura da 
eta hori hobetzeko edozein keinu txiki baliagarria 
eta baliotsua da. Elikagaien xahuketa saihestuz, ur 
gutxiago erabiliko dugu, dirua aurreztuko dugu eta 
ingurumenarentzat eta gizakiarentzat kaltegarriak diren 
CO2 isuriak murriztuko ditugu.

Elikagaien xahuketa murrizteko kanpaina
Datu horiek guztiak kontuan hartuta, Urola Kostako Udal 
Elkarteak elikagaien xahuketa murrizteko eta saihesteko 
kanpaina jarri du abian, hondakin gisa kudeatzen 
diren elikagaien kopurua murrizteko eta, soberakinen 
aprobetxamendua indartuz eta bultzatuz, soberakinak 
sortzea saihesteko eta herritarrak elikagaien xahuketaren 
inguruan kontzientziatzeko.

Azken urteotan lan handia egin da hondakinen 
alorrean, hondakinak ondo sailkatuz eta birziklapen 
datu onak lortuz eta mantenduz. Orain, ordea, urrats 
bat gehiago emateko garaia da. Orain, guzti horren 
aurre-lanketa egin behar da, elikagai horiek zaborretan 
amaitu ez dezaten soberakinak sortzea saihestuz.

Kanpaina abian jartzeko Urola Kostan egindako 
elikagai-xahuketaren diagnosia hartu du oinarri Udal 
Elkarteak eta bertako ondorioetatik abiatuta, hainbat 
ekintza eta jarduera aurreikusi ditu kanpainaren baitan, 
esan bezala, herritarrak gaiaren garrantziaren inguruan 
kontzientziatzeko.

Kanpaina eskualdeko herritarrei zuzenduta dago, eta 
herritarrak kontzientziatzea oinarri hartuta, ekintza 
desberdinak biltzen ditu: 

•	 Kamioien errotulazioa.
•	 Sukaldaritza tailerrak (burututa dago).
•	 Jatetxe edota tabernetan banatzeko tuper edo 

ontziak, bezeroek sobratutako janaria etxera 
eramateko.

•	 Supermerkatuei bisitak, soberakinak dohaintzan 
emateko zirkuitu bat martxan jartzeko.

Urola Kostako Udal Elkartetik ingurumenaren, 
ekonomiaren eta gizartearen zaintzaren aldeko apustua 
egiten da eta apustu horri helduta horrelako kanpainen 
bitartez aurrerapausoak ematen jarraituko da, guzti 
horren alde eta, bereziki, eskualdearen zein eskualdeko 
herritarren ongizatearen alde.

Stop janari xahuketa

Informazioa gehiago:

Tel. 943 896024
www.urolakosta.eus

maizpuru@getaria.org

BI HITZETAN

Baltasar erregea Kale Nagusian.

Hiru erregeak Herodesen harreran.

Haurra betaurreko birtualekin jolasean. Umeak zezen gainean oreka mantendu nahian. Bizarzuri herritarrak agurtzen.

Txikienak Bizarzuriri gutuna emateko txanda itxaroten. Haurra goxokiak jasotzen.

Gabonetako jaiotza.

Gaztetxeko pala txapelketa.

ARGAZKI ERREPORTAJEA: URTARRILEKO EKITALDIAK

Txapelketako parte-hartzaile guztiak.

San Antonetako azoka. 

Omenduak: Javier Arregi, Inaxio Manterola, Bixente Eizagirre eta Julian Ostolaza. Mahasti Jaunari, Donostiako Pintxoaren Institutuari, aurreskua. 

Xebastian Lizaso eta Andoni Egaña, pregoian. Uzta berria probatzeko unea. 

San Antonetako bertso saioa.

San Anton eguneko haur jolasak.Umeak San Anton bezperan txokolatea jaten.

San Antonetako herri kirol jaialdia. 

ARGAZKI ERREPORTAJEA: URTARRILEKO EKITALDIAK

Etxeetako faktura murrizteko asmotik haragoko ikuspegiarekin 
sortu dute Itsasasargi. Herrian egon daitezkeen beharrez  

hausnartzen ari dira, modu kolektiboan, erantzun bat emateko.

ERREPORTAJEA

Beste herri ugaritan bezalaxe, Getarian ere Energia Berriztagarrien Komunitatea (EBK) 
sortzeko lehen urratsak eman dituzte. Besteak beste, egungo energia kontsumoaren 
zein herri mailan egon daitezkeen beharrez taldean hausnartzea du helburu, baita 
adostasunez erabakitako ekintzak garatzea ere. Hala, joan den larunbatean Berdura 
plazan egindako ekitaldi publikoan aurkeztu zuten hainbat herritarrek Itsasargi EBK.

Itsasargi

Gero eta herritar gehiagoren kezka iturri bihurtu 
da klima larrialdia, krisi energetikoa edota 
enpresa elektrikoen merkatu oligopolioa. 

Alternatiba bila, udalaren eta Goienerren laguntzarekin, 
hainbat getariar batu eta joan den udaberrian 
Energia Berriztagarrien Komunitatea (aurrerantzean, 
EBK) osatzeari ekin zioten. Baina, zer da EBK? Zein 
da bere funtzionamendua? Eta helburua? Galdera 
horiek guztiak eta gehiago argitu asmoz, Itsasargi 
komunitateko hiru kiderekin aritu da solasean ARTZAPE.  

Eider Iribarrek, komunitateko kideetako batek, honela 
azaldu du EBK bat: "Entitate juridiko bat da. Kasu 
honetan, kooperatiba forman eratu dugu. Herritarren 
parte hartzetik dator eta helburu du energiarekin 
lotuta dauden zerbitzuak komunitateari ematea. 
Parte-hartzaileak izan daitezke herritarrak, tokiko 
administrazio publikoa, enpresak zein elkarteak". 
Dagoeneko, kooperatiba eratu dute eta orain, euren 
asmoa da "herritarrengana heldu, herritarrak ahaldundu 
eta taldea zabaltzea", dio Ainitze Gerekak.

Gaur-gaurkoz, Itsasargik 20 kooperatibista inguru ditu, 
baina helburua da ahalik eta bazkide gehien lortzea. 
Mikel Muñoaren hitzetan, proiektuak aurrera atera ahal 
izateko bazkide gehiago izatea ezinbestekoa da. Horri 
lotuta, aniztasuna azpimarratu du Gerekak: "Gero eta 
talde askotarikoagoa, Getariak dauzkan beharrak 
gehiago ezagutuko ditugu". 

Proiektuekin hasi aurretik, ordea, lehen urrats gisa, 
kolektiboan, energia beharren inguruko gogoeta 

oso bat egin nahi dute. "Lehen urratsa izaten da 
hausnartzea zenbat energia kontsumitzen dugun, 
zenbat den ezinbestekoa, zenbat den soberakoa eta 
isolamendu egokiarekin edota garraioa partekatuz, 
adibidez, zenbat aurreztu dezakegun", dio Muñoak. 
Eurentzat taldeko hausnarketa hori sustatzea eta 
horretan ahalik eta herritar gehienek parte hartzea da 
gakoa eta dirua aurreztearena horren guztiaren ondorio 
bat dela azpimarratu dute. Muñoaren hitzetan, "segur 
aski, asko gerturatuko dira lehendabizi fakturari begira, 
baina, agian, herritar horiek hausnarketa sakonago bat 
egitera bideratu ditzakegu". Ildo beretik, Iribarrek dio 
EBK ez dela fakturak murrizteko helburuarekin sortu, "ez 
behintzat horretarako bakarrik". Ikuspegia zabalagoa 
dela ohartarazi du eta gaineratu fakturak murrizteko 
bakarrik izango balitz, norberak har ditzakeela bere 
etxean neurriak. 

Horrez gain, neurri batean, enpresa elektriko handien 
atzaparretatik ihes egiteko aukera dela uste dute. Izan ere, 
Muñoaren aburuz, "lotsagarria da etxeko faktura bikoiztu 
zaigun garaietan, enpresa elektrikoak harropuzkeriaz 
irabaziak handitu dituztela adierazten entzutea". 

Komunitatea martxan jartzeko prozesu horretan 
Goiener izan dute bidelagun. "Goienerrek daukan 
ezagutzatik abiatuta, elkarrekintza lotura bat eskaintzen 
duela esango genuke", argitu du Iribarrek. Hala ere, 
erdigunean herritarrak daudela azaldu du: "Protagonista 
nagusia herritarra da eta erabakiak bere esku daude". 
Komunitate bakoitzak izaera propioa du eta eskura 
dituen baliabideen eta beharren arabera, proiektu 

Testua eta argazkiak
INTZA GURRUTXAGA

PAUSOZ PAUSO, 
ENERGIA BURUJABETZAREN BIDEAN

ERREPORTAJEA

bat edo beste jarriko da abian. "Adibidez, biomasa 
asko dagoen eremu geografiko batean, zentzua 
izan dezake biomasako instalazio batekin bero-sare 
bat egiteak. Beste herri batean, ordea, lehentasuna 
izan daiteke pobrezia energetikoari aurre egitea 
edo mugikortasun jasangarriari heltzea", azaldu du 
Iribarrek. Irekitasun eta aniztasun horrek prozesuari 
beste indar bat ematen diola iritzi dio.

Ekoizpen zein kontsumoaren jabe
Komunitatearen azken helburua, getariarren energia 
beharrak Getarian bertan sortutako energiaren 
bidez asetzea izango litzateke; alegia, autogestioa 
edota energia burujabetza lortzea. "Energiaren 
sorkuntza, gaur egun enpresa handi eta gutxi batzuen 
kontrolpean dagoela esan genezake. Merkatua bera 
kontrolatzen dute eta kontrol horrek bide ematen die 
espekulaziorako. Sistema horretan zenbat eta eragile 
gehiago sartu, kontrol hori gero eta banatuago egongo 
da eta energia demokratizatuagoa izango da. Hori 
da azkenean energia subiranotasuna, herritarrok gure 
energiaren sorkuntzaren eta kontsumoaren jabe izatea".

Energia berriztagarrien inguruan hitz egiten hasi 
orduko, eguzki plaken irudia da burura datorkigun 

lehenengotarikoa. Gailu horiez gain, ordea, badira 
energia berriztagarria sortzeko beste mila aukera. 
"Esaterako, Aberasturin (Araba), biomasarekin 
berotzen den berogailu kolektibo bat egin dute 
eta efizientzia izugarria omen dauka", azaldu du 
Muñoak. Hala, galdara erraldoi bat eta herrian 
zehar saretutako hoditeria bat eraiki dituzte etxeetara 
ur beroa garraiatzeko. Aukerak ugariak dira eta herriko 
komunitatearen eginbeharra Getariara hobekien 
egokitzen direnak hautatzea izango da.

EBK trantsizio energetikorako tresna bat dela azaldu du 
Iribarrek eta horrelako komunitate bat sortzeak dituen 
hainbat abantaila zerrendatu ditu: "Kontsumoa eta CO2 
isuriak murriztea, kohesio soziala eta tokiko ekonomia 
sustatzea...". Garaiotan, komunitate izaera duen 
prozesu horrek erabat konbentzitu du Muñoa. Bere 
hitzetan, "indibidualismo gero eta sakonago baterantz 
goaz eta ahalmen kolektiboa izugarri ari da galtzen". 
Elkartuz, askotan, indarrak gehitu ez ezik, biderkatu 
egiten direla dio eta hori, "bizi-kalitate hobe baterako, 
besterik ez bada ere, beharrezkoa da". Horrez gain, 
taldean pentsatuz, ideia berriak sor daitezkeela uste du.

Makroproiektuen afera
Inguruko herrietan, adibidez, parke eolikoen 
harira, herritarren artean ikuspegi desberdinak eta 
desadostasunak sortu dira; besteak beste, Azpeitian 
edota Zestoan. Makroproiektuen aurrean azaldutako 
erresistentzia horren arrazoien inguruan galdetuta, 
honakoa erantzun du Iribarrek: "Berriztagarriak behar 
ditugula denok ados gaude, baina berriztagarri 
horiek ere inpaktu bat dute ingurumenean. Teknologia 
perfekturik ez dago eta mugak jarri beharko ditugu. 
Baina, muga horiek non daude? Alde batetik, 
hortxe dago eztabaida. Beste aldetik, normalean, 
makroproiektu horiek egiten dituzten enpresek 
kudeatzen dute gero sortutako energia hori. Azkenean, 
berriztagarriekin, fosilekin edo gasarekin enpresa berak 
dabiltza helburu berberarekin, irabazi asmoarekin. 
Horrek gizarte masa baten erresistentzia sortzen du".

Ideia horrek gure energiaren kontsumoaren inguruko 
hausnarketa mahai-gaineratzera eraman du Muñoa. 
Azaldu du, energiari dagokionez, Getarian dena 
dela defizita eta herri osoa eguzki plakez estalita ere, 
agian, ez litzatekeela nahikoa izango kontsumoari 
erantzuteko. Komunitateak horretaz hausnartzen 
eta bestela ikusten ez dugun energiaren alde iluna 
azaleratzen lagunduko duela iritzi dio. Iribarrek, 

Muñoa larunbateko jendaurreko aurkezpenean.

bestalde, argi du energia berriztagarrietan inbertitzen 
hasi aurretik, gure energia beharrak gutxitzen saiatu 
behar dugula. Zentzu horretan, komunitateak herritarrak 
kontzientziatzeko edo sentsibilizatzeko tresnak eman 
ditzakeela azpimarratu du Gerekak.

Barne-funtzionamendua
Komunitatearen sortze prozesuan, batez ere, bi 
lantalde aritu dira lanean: administratibo-juridikoa 
eta komunikaziokoa. Gerekaren hitzetan, hirugarren 
talde bat ere, jada, hasita dago martxan; hain justu, 
proiektuen taldea: "Ari dira pentsatzen zein proiektu 
aurrera eraman, nola...". Gaineratu duenez, lantalde 
hori dagoeneko hasi da herriko teilatuen errolda egiten. 
"Egoeragatik, orientazioagatik edota jabegoagatik, 
eguzki plakak jartzeko egokienak liratekeen teilatuak 
identifikatzen hasi dira", zehaztu du Muñoak.

Hiru talde horiez gain, talde motor bat osatuko dute 
aurrez aipatutako lantalde bakoitzeko arduradunarekin. 
"Hori oraindik martxan jartzeko dago. Hasieratan 
gaude eta sakontzen joango gara antolaketan", 
gaineratu du Iribarrek. Hala ere, argi utzi dute 
lantaldeak irekiak direla eta komunitateko kide den 
edonork parte har dezakeela horietan.

Bazkide egiteko herritar bakoitzak 10 euroko sarrera 
ordaindu beharko du. Ondoren, komunitatean 
proposatzen diren proiektuetako zeinetan parte hartu 
norberak erabakiko du. Parte hartzea erabakiz gero, 
proiektu horri dagokion diru ekarpena egin beharko 
du, dirulaguntzekin hornitzen ez bada, behintzat. 
"Kooperatiba bateko bazkide modura, erabaki 
denetan parte hartzeko eskubidea dauka bazkideak. 
Horretarako, urtean behin egingo den Batzar 
Orokorrera joatea komeni da, erabaki garrantzitsuak 
hor hartuko baitira", azaldu du Gerekak.

Komunitatearen azken helburua 
getariarren energia beharrak 
Getarian bertan sortutako ener-
giaren bidez asetzea litzateke.

TESTUA eta ARGAZKIAK
INTZA GURRUTXAGA

ION IRURZUN
"KONTRAESANIK EZ DUEN HERRIA  
EZ DA GARATUKO"
Mundu biraren 500. urteurrenaren harira, Getariako Udalak, Urola Kostako Udal Elkarteak, 
Gipuzkoako Foru Aldundiak eta Eusko Jaurlaritzak Elkano 500 Fundazioa sortu zuten 2018an. Lau 
urteko ibilbidearen ostean, 2023a hastearekin batera eta bere eginbeharra amaitutzat emanda, 
ateak itxi ditu.

ELKARRIZKETA



ARTZAPE · 2023ko otsaila 15

Elkano Fundazioko lantaldearen jendaurreko aurkezpena, 2019an. 

Ion Irurzun izan da lau urteotan 
fundazioko zuzendaria. Berak 
gidatu du hiru kidez osatutako 
lantaldea eta bere hitzetan, 
pertsonalki, ikasketa prozesu 
sakon bat izan da. Urteurrenak 
erdigunean jarri du Elkano eta 
pertsonaia horren inguruko ikuspegi 
ugari mahai-gaineratu dira. 
Fundazioak hasieratik zehaztutako 
bide-orriari jarraitu dio eta 
Irurzunen hitzetan, Elkanori buruz 
baino gehiago, "itsas herriaren 
inguruko ezagutza zabaltzea" 
izan du xede fundazioak. 

Proiektuari amaiera eman 
diozue. Nola sentitzen zara? 
Bat-bateko erantzuna positiboa 
da. Baikorra naiz, ahalegin 
zintzo bat egin dugu eta intentzio 
onarekin aritu gara. Fundazioaren 
sorreran esandakoari eutsi diogu 
eta nik uste dut koherentzia maila 
altua mantendu dugula. Gero, 
halakoetan, normalean, emaitza 
da baloratzen dena: zenbat 
proiektu egin ditugun... Nik uste dut 
hori gutxienekoa dela. Proiektuak 
beti instrumentalak dira eta gehiago 
baloratzen dut, bide honetan, 
landu dugun prozesua: saregintza, 
elkarlana... Eragile askorekin aritu 
gara lanean, batzuekin asmatu 
dugu eta besteekin ez horrenbeste.

Lau urte hauetako ibilbidea 
nolakoa izan da pertsonalki? 
Fase desberdinak egon dira. 
Hasiera, sorkuntza prozesua, oso 
polita izan zen niretzat. Sartu 
nintzenean, patronatuak berak 
ez zekien nondik heldu gaiari eta 
niretzat erakargarriena hori izan 
zen. Orri zuri bat zegoen eta bete 
egin behar zen. Proiektua, nonbait, 
asmatzeke zegoen. Bide hori ez 
nuen nik bakarrik egin, inguruko 
pertsona askorekin batera aritu 
nintzen eta, jada, saregintza horri 
pixka bat forma ematen hasi ginen. 

Geroxeago, prozesuari 
konplexutasuna eman zion zatia 

hasi zen. Horrek eraman nau 
ni buruhausteak edukitzera, lo 
faltara... nire neke mentala hortik 
etorri da. Saiatu izan gara, edo 
izan naiz, Elkanori buruzko ikuspegi 
desberdinak zaintzen. Helburua 
ez zen kontakizun bakar bat 
sortzea, baizik eta kontakizunen 
arteko ulermena areagotzea edo 
sustatzea, bizikidetza esatea, 
agian, asko esatea baita. 
Perspektiba desberdin horiek 
partekatzeko, eztabaida espazioak 
sustatzen saiatu izan naiz. Hori 
izan da niretzako konplikatuena 
eta, aldi berean, politena. Elkanok 
galdera konplikatuak ekarri ditu 
gure herri txiki honetara. Herri 
izaerari zuzendutako galderak 
ekarri ditu eta ez dugu jakin 
izan batzuei nola egin aurre.

Euskal Herrian, ikuspegi desberdin 
horien artean distantzia zegoen, 
baina beste horrenbeste gertatu 
zen Espainian, Indonesian, 
Patagonian... Zentzu horretan, 
Elkanoren gaia oso aberatsa izan 

da ulertzeko kontaketen sortze 
prozesuaren konplexutasuna eta 
horietan dauden interesak.

Lortu al duzue kontaketa 
desberdinak elkarrizketan jartzea? 
Bai. Horrelakoetan oso ondo 
ulertzen gara distantziatik, zu 
hor eta ni hemen. Gero, kafe 
baten inguruan hitz egiten hasten 
zarenean, gauzak aldatu egiten dira 
eta konturatzen zara ez gaudela 
elkarrengandik hain urruti, inondik 
ere. Hasieretan kosta egiten da, 
baina gero, bilera horiek bultzatzea 
eta espazio desberdinak sortzea 
gero eta errazagoa bihurtzen da. 

Horrelako espazioetan helburua 
ez da adostasuna lortzea, 
etortzen bada ondo, baina 
helburua elkarren arteko 
ulermena bultzatzea da. Herri 
txiki honetan, uste dut, horrelako 
espazioak sortu behar direla 
eta kontraesanak edo zalantzak 
sortzen dituzten elementuei heldu 
egin behar zaiela. Kontraesanik 

"Kudeatzaile bat naiz. 
Proposamen bat landu 
eta fundazioari forma 

eman nion baina taldean 
aritu gara lanean"

Ion Irurzun.

ez duen herria ez da garatuko. 
Kontraesanei eutsi egin behar 
zaie eta ez estali edo baztertu, 
ezer gertatuko ez balitz bezala. 
Niretzat hori izan da politena, 
aberatsena eta konplikatuena. 

Lehenengo aldiz, publikoki, 
mahai gainean jarri da gaia. 
Iritzi propioa garatu gabe zuen 
jendea topatu al duzue? 
Bai, asko eta oso nabarmen. 
Orain arte, nik dakidala behintzat, 
ekimen hori zarata askorik atera 
gabe pasa da. Oroitze hitzak 
berak, ordea, badu esanahi jakin 
bat eta zalantzak ekarri ditu. 

Aurrez landu beharreko galdera 
batzuk badaude: "Zer oroitu? 
Zergatik? Zertarako?...". Galdera 
horiek fundazioa sortu aurretik 
egin beharrekoak ziren. Ni sartu 
nintzenean, jada, fundazioa hor 
zegoen eta orduan, eutsi egin 
behar zitzaion. Baina, noski, nik 
ere zalantzak izan ditut horren 
guztiaren inguruan. Gero, zalantzak 
argitzen zoaz eta niretzako, 
Elkano oso ikur edo elementu 
polita izan da beste gauza asko 
lantzeko, hain zuzen, Itsas Herria 
egitasmoa lantzeko. Elkano izan 
zen, baina garai hartako beste 
edozein euskaldun izan zitekeen. 

Gure ikuspegia azaltzeko askotan 
marraztu izan dut iceberg bat. Ur 
gainean ikusten dena ekitaldia 
bera eta protagonista izaten dira. 
Normalean, historian zehar, beti 
gizonezkoak. Ur azpian, ordea, 
herriaren kultura, izaera, testuinguru 
sozioekonomikoa, etab. daude. Hor 
jarri nahi izan dugu arreta eta horren 
lanketa egin. Azpian, niretzako, 
itsas herria dago eta itsas herria ez 
da bakarrik Getaria, gure kostalde 
osoa da: Bizkaia, Gipuzkoa, 
Lapurdi eta barrualdea ere bai.

Eroso sentitu al zara Fundazioko 
zuzendari modura Getarian? 
Ni zuzendaria naiz, baina 

kudeatzaile bat besterik ez naiz. 
Proposamen bat landu nuen eta 
fundazioari forma eman nion, 
baina listo. Hortik aurrera, taldean 
aritu gara lanean. Oso ondo 
moldatu gara eta talde txikia 
izanik, denok denetarik egin dugu. 
Hasiera batean, Elkanori Bira 
plataforma sortu zenean, arrotz 
sentitzen nintzen, baina, gerora, 
oso ondo sentitu naiz Getarian. 

Eroso sentitu naiz zuzendari 
modura eta lehendakaritzarekin ere 
oso ondo moldatu naiz. Nikarekin 
(Lertxundi) eta Haritzekin (Alberdi) 
ere oso ondo. Patronatuan ere 
hortxe ibili gara lanean. Ez 
da erraza izan ze azkenean, 
hiru alderdi politiko zeuden 
eta maila ezberdinetako lau 
instituzio. Hasieratik ondo ezarri 
nituen fundazioaren helburuak 
eta hori oso garrantzitsua izan 
da. Azkenean, horiek arautzen 
naute ni. Patronatuaren aurrean 
zerbait defendatu behar baduzu, 
oinarriak ondo zehazteak 
abantaila batzuk ditu.

Elkanori Bira egitasmoa aipatu 
duzu. Indartsu agertu zen, haren 
oihartzuna mantendu al da zuen 
lanaldiak iraun bitartean? 
Ni 2018ko martxoan edo 
apirilean sartu nintzen eta hortik 
gutxira, Elkanori Bira plataforma 
sortu zen. Niretzako sorpresa 
izan zen, ze horren inguruko ezer 

ez nekien. Segituan manifestua 
irakurri, sinatzaileak begiratu eta 
haiekin harremanetan jarri nahi 
izan nuen. Egitasmo indartsua 
zirudien hasiera batean, baina 
gero, gutxi batzuek bultzatutako 
ekimenak egin izan dituzte. 

Sinatzaile askorekin egon izan 
naiz, ze nire ardura bada haiekin 
harremantzea eta, behintzat, 
fundazioaren ikuspuntua azaltzea. 
Hasierako bilerak tentsiodunak 
izan ziren, baina gerora oso ondo 
moldatu naiz eta pertsona jakin 
batzuei oso eskertuta nago. Badakit 
sekula ez garela adostasun batera 
iritsiko, baina helburua ez da hori. 
Hala ere, baten batek esan izan 
dit: "Jakin izan banu zuen bidea 
hau zela, ez nukeen sinatuko". 

Nik asko ikasi dut haiekin eta, 
gainera, hasierako ekarpenek 
astindu bat eman zidaten. Uste dut 
gizarte batean ahots desberdinei 
lekua eman behar zaiela eta elkar 
ulertzeko espazioak sortu behar 
direla. Elkanori Birako kideez 
gain, oso kontrako ikuspegia 
lantzen zuten beste eragile batzuk 
ere bazeuden. Bidean, ordea, 
aldaketak egon dira. Oso eskertuta 
nago, ez aldaketa beragatik, 
baizik eta elkar entzuteko 
gaitasuna bultzatu dugulako, bai 
beraiek eta bai guk. Nik uste 
irekita egon garela beste aldeak 
esan behar zuen hori entzuteko. 

"Erabaki nuen, hasieratik, Elkanoren inguruko 
ezer ez nuela irakurriko, figura horrekiko 

atxikimendurik ez sortzeko. Niri Elkano ez zait 
interesatzen, ezta Mundubira ere; interesatzen 

zaidana da garai hartako gertaera hark 
ikasteko eman dezaken aukera"

Elkanori Birak argitaratutako 
manifestuarekin ni ere ados nago. 
Posizioarekin ez nator bat. Urte 
hauetan ahalik eta neutroena 
izaten saiatu naiz. Neutraltasuna 
ez dakidanez zein neurrira arte 
existitzen den, erabaki nuen, 
hasieratik, Elkanoren inguruko 
ezer ez nuela irakurriko, figura 
horrekiko atxikimendurik ez sortzeko. 
Niri Elkano ez zait interesatzen, 
ezta mundu bira ere; interesatzen 
zaidana da garai hartako gertaera 
hark ikasteko eman dezaken aukera. 

Kontakizunari dagokionez, 
beti, interes jakin batetik hasten 
gara gauzak kontatzen eta gure 
begiradak nolabaiteko kutsadura 
izaten du. Kutsadura hori, 
gainera, ez dut uste iraganari 
lotuta dagoenik, baizik eta 
irudikatzen dugun gizartearekin 
edo etorkizunarekin du lotura.

Behin eta berriz aipatu izan 
duzue historia gizarteratzea 
izan dela zuen helburu 
nagusietako bat. Lortu al duzue? 
Konplikatua da. Doktoretza tesi 

bat martxan jartzen duzunean, 
emaitzak ikusteko lau urte behar 
dituzu eta kontuan izan behar 
dugu Elkano Fundazioa bera 
lau urteko proiektua izan dela. 
Beraz, bagenituen jada landutako 
ikerketa batzuk eta horiek izan 
ditugu oinarri bide honetan. Nik 
uste dut, hemendik urte batzuetara, 
emaitza gehiago etorriko direla.

Niretzako erronketako bat produktu 
akademiko horiek nola gizarteratu 
izan da. Formatu desberdinak 
landu ditugu: kantak, dantzak, 
antzerkia, ipuinak... Nahiz eta 
arantza batzuk geratu eta proiektu 
batzuk aurrera ateratzea lortu ez, 
pozik nago egindakoarekin.

Lortutako helburuen artean zein 
azpimarratuko zenuke besteen 
gainetik?  
Ez dakit baten bat nabarmenduko 
nukeen. Oso sinpleak ziren gure 
helburuak: batetik, ezagutza 
berria sortu nahia; bigarrena, 
ezagutza hori gizarteratzeko 
beharra; eta hirugarrena, 
saregintza. Nik uste dut 

saregintza potentea sortu dugula. 
Nire kezka nagusienetako bat, 
orain, harreman horiek eten 
egingo direla da. Azkenean, 
ukigarriak diren proiektuak 
legatu bezala utzi ditzakezu, 
ez horrenbeste harremanak. 
Harremanak, ordea, oso 
garrantzitsuak dira eta horietatik 
milaka gauza sor daitezke.

Parte hartze prozesuan, 
zenbaitek Elkano bere alde 
ilunekin eta argiekin aurkeztea 
aldarrikatu zuen. Zuek ikuspegi 
horrekin lan egin izan al duzue? 
Bai eta zentzu horretan, hitzek 
garrantzi handia dute. Abentura 
hitza askotan aipatu izan da, 
Elkanoren abentura. Nik zalantzan 
jarriko nuke abentura izan den 
edo ez. Edo aurkikuntza. Tentuz 
ibili behar da halako terminoekin.

Itzalak onartzea gehiago 
kostatzen zaigu. Uste dut garai 
hartako pertsona baten arrakasta 
ezin dugula gureganatu, baina, 
era berean, ezin gara zigortu 
haiek egindako akatsengatik. 

Irurzun, Haritz Alberdi eta Markel Olanorekin Elkanorekin lehen mundu bira osatu zuten marinelak gogoratzeko duela bi urte jarritako oroigarriaren aurrean.

Hori argi izanda, itzalak ere jaso 
ditugu. Esaterako, Azkainen, 
pastoral bat egiten ari gara eta 
han argiak eta itzalak aipatzen 
dira. Askotan, iraganaren 
inguruan epaiketa moral oso 
zorrotzak egiten ditugu, baina 
orainarekin oso malguak gara 
eta gure ekintzek nolabaiteko 
justifikazioa izaten dute beti.

Irailaren 6a gakoetako bat zen. 
Nola oroitzen duzu egun hura? 
Fundazioan sartu nintzenean, 
2018an, Lehorreratzean parte 
hartzera gonbidatu gintuzten. Niri 
iruditzen zitzaidan, ordea, hori 
herri ekimena zela eta fundazioak 
ez zuela horretan parte hartu 
behar. Hala esan nion Haritzi: 
"Gu saiatuko gara laguntzen 
eta urte hauetan ikasitakoa 
mahai gainean jarri genezake. 
Baina hori herri ekimena da 
eta herriak egin behar du". 

Hala, parte-hartze prozesutik ere 
kanpo egon gara. Ez zitzaidan 
iruditzen hor egon behar 
genuenik. Pare bat bileratan 
egon nintzen, baina gehiago ez. 
Badakit Lehorreratzean aldaketak 
egon direla. Nik dena askoz 
ere gehiago aldatuko nukeen, 
baina badakit hori ere prozesu 
bat dela. Orduan, gizarteari, edo 
herriari kasu honetan, denbora 
eman behar zaio ekarpen 

berriak eta aldaketa horiek 
barneratzeko eta uztartzeko.

Egun hura ondo bizi izan nuen, 
baina, esaterako, segizio bat 
egotea niri arrotza egiten zait. 
Arrotza egiten zait, baita ere, 
hesi batzuk jartzea eta herria 
alde batera egotea. Gauza 
asko XXI. mendean ulertzea 
oso konplikatua egiten zait.

Parte-hartze prozesuan 
hala erabakita, 2022ko 
lehorreratzean hainbat aldaketa 
txertatu ziren. Begi onez ikusi al 
dituzue aldaketa horiek?  
Bai. Aldaketak modu batekoak 
edo bestekoak izan beti positiboak 

direla iruditzen zait. Aldaketen 
aurrean kritikak egongo ziren, 
nahiz eta askotan, diskurtsoan, 
aldaketaren aldeko aldarria egin.

Aurrera begira, espero 
duzu, beraz, apurka-apurka 
aldaketak egiten jarraitzea. 
Ea herriak eztabaida horri 
eusten dion eta halako 
ikuskizunak eguneratzeko 
beharra ikusten duen. Baina 
hori, jada, herriari dagokio. 

Amaierako begiradatik, 
getariarrengana gerturatzea, 
beraiekin harremana estutzea, 
lortu al duzue? 
Hemen erlatibizatu egin behar 
da dena. Elkanoren gaiak gure 
arreta osoa eskatzen zuen, 
baina herria Elkano gabe bizi 
daiteke, lasai asko. Orduan, 
herriari ezin diezaiokegu 
eskatu horrekiko guk jarri dugun 
arreta maila berdina jartzea.

Herritar askorekin oso harreman 
polita egin dugu eta oso ondo 
sentitu gara. Lantalde batzuk 
martxan jarri nahi genituen 
eta herriak berak proposatu 
zitzala halako edo bestelako 
proiektuak. Haien inplikazioa 
bultzatu nahi izan genuen, 
baina pandemia tarteko, hori 
guztia alde batera geratu 
zen. Hala ere, tarteka, etorri 

Elkanoren garaiko kostaldeaz hitzaldia, Xabier Alberdi eta Aitor Lenizekin. Daniel Zulaika azken urteetan Elkanoz argitaratutako liburuetako batekin. Herritarrak 2019an Elkanoren Itsasoratzean egindako ekintzetako batean.

"Ukigarriak diren 
proiektuak legatu 

bezala utzi ditzakezu, 
ez horrenbeste 

harremanak. Horiek 
oso garrantzitsuak 

dira eta hortik milaka 
gauza sor daitezke" 

ELKARRIZKETA

dira herritarrak jakin-minarekin 
eta gauzak proposatzera.

Gainera, hasierako aurkezpen 
batean esan bezala, Elkano 
Fundazioa ez da egon 
Getariaren zerbitzura. Getaria 
bada parte bat baina gure 
helburua haratago doa. 

Herritar baten hasieretako 
eskaeretako bat izan zen kale 
bat berritu egin behar zela. 
Ulertu dezaket gaizki-ulertua, 
izan ere, orain dela 100 urte 
egin zen urteurrenean herria 
guztiz aldatu zen. Lan zibil asko 
egon ziren, portua eraberritu 
zen... Baina, inondik inora, 
hori ez zen gure helburua

Jada, amaitu du bere jarduna 
Elkano Fundazioak, hortaz. 
Bulegoa husten ari gara. 
Nik uste dut pozik nagoela 
egindako ibilbidearekin. 
Denbora azkar pasa da, 
baina gozatzeko moduko 
proiektua izan da. Niretzako, 
pertsonalki, kulturgintzan egin 
dudan lehenengo proiektua 
izan da eta kulturgintzako 
eragile asko ezagutu eta 
gauza asko ulertu ditut.

Kultura bera beste maila 
batean kokatu behar da. Gaur 
egun, instituzioetan, kultura 

baztertuta dagoela iruditzen zait. 
Instituzio mailan, kulturari arreta 
gehiago eman behar zaio eta 
sakonago landu behar da. 

Aurrera begira, herri bezala, zein 
ekarpen jaso du Getariak?  
Gu, batez ere, ezagutza lantzen 
saiatu gara. Ezagutzaren aldeko 
diskurtso oso garatua daukagu, 
baina horrek ez dauka glamourrik. 
Glamourra dauka monumentu bat 
egiteak edo eraikin bat egiteak, 
ezagutzak ez. Askok esan digute 
urte hauetan asko ezagutu dutela 
Elkanoren inguruan. Hitzaldi asko 
egin izan ditugu eta horietara 
etorri denak eta jakin-mina izan 
duenak jaso du informazioa. 

Besteek, nahi izanez gero, jasoko 
dute. Oraindik argitaratu gabeko 
argitalpen batzuk badaude. 
Horrez gain, aurten, nahiz eta 
Elkano Fundazioa itxita egon, kultur 
egitarau zabal bat egongo da 
eta ikuskizunek nahiz hitzaldiek, 
oraindik, bidea izango dute. Arlo 
akademikoan ere, EHUn, ikerketan 
jarraituko dute. Niretzako politena 
hori da, Elkano Fundazioaren 
beharrik gabe, oraindik, gauza 
berriak egiten jarraitzea.

Zarautz Jauregian egingo den 
museoan informazio hori guztia 
plazaratzeko aukerarik izango 
al duzue? Zuen ekarpenik 
egongo al da?  
Zarautz Jauregiarena Getariako 
Udalaren proiektu bat da eta 
askotan, mugak oso finak izan 
arren, Haritzekin oso ondo 
adostu dugu zer den udalarena 
eta zer fundazioarena, non 
egon behar duen Elkano 
Fundazioak eta non ez.

Gure ikerketa guztiak udalaren 
esku jarri ditugu. Zarautz Jauregia 
izugarri polita eta ikusgarria 
izango da, baina garrantzitsua 
zer kontatzen den izango da eta 
udalak erabaki behar du hori. 
Ni askotan bildu naiz Haritzekin 
eta kontraste batzuk egin ditugu, 
baina ez da gure proiektua, 
udal proiektu bat baizik.

"Garai hartako 
pertsona baten 
arrakasta ezin 

dugu gureganatu, 
baina, era berean, 
ezin gara zigortu 
haiek egindako 
akatsengatik" 

Herritarrak 2019an Elkanoren Itsasoratzean egindako ekintzetako batean. Kresala dantza taldearen emanaldia. Elkano moda kolekzioaren aurkezpena Balenciaga Museoan.

Duela ia urtebete ezagutu genuen Aissatou, 
2023ko egutegia osatzeko deitu genuen 
lehen bilera irekian. Herrian bizi diren jatorri 

atzerritarreko emakumeekin izan zen lehen hitzordu 
hura; haiengana hurbildu nahi genuen, proiektua 
azaldu eta beraien bizimoduen berri jakin. 

Isilaren itxura hartu genion lehen bilera hartan; 
hizkuntzagatik, pentsatu genuen orduan. Hala ere, 
aurkezpenen txandan parte hartu zuen eta senegaldarra 
dela esan zigun, baita herriko jatetxe bateko sukaldean 
egiten duela lan ere.

Bilera hartara gerturatutakoek hitz horrekin definitu ez 
arren, herriminaz aritu ginen, beraien herrialdean, 
etxean, utzitakoak hemengo egunerokoan eragiten 
duen hutsuneaz eta saminaz. Familia, seme-alabak, 
izan zituen gogoan Aissatouk eta emozioz bete 
zitzaizkion begiak. Malko gaziak.

Berehala ulertu genuen oso egoera gogorra 
bizitzea egokitu zaiola, gutxieneko baliabideen bila 
deserriratutako beste hainbati bezalaxe. Eta, hala 
ere, hura izan zen nahigabe hartan ikusi genuen une 
bakanetakoa, beti eskaini izan baitigu irribarre bat.  

Hankan lesio bat zuen argazkia atera genuen 
unean; hala izanda ere, ez zigun ezezkorik eman. 
Aukeratutako lekua ez zitzaiola bertaratzeko erosoena? 
Arazorik ez; segundo gutxiko zalantza, gure besoari 
heldu eta pauso mantsoz, aurrera! Bien bitartean, "hau 
gertatuko balitzait...", "hanka hor sartuko banu..." bai, 
baina beti giro jatorrean, umorez eta ondo helduta 
doanaren konfiantzaz. 

Itsasoari bizkarra emanda atera dugu argazkian, ez 
berak hala ematen diolako, ur masaren bestaldean 
dagoena egonda ere, bizitzari aurrez aurre begiratzen 
erakutsi nahi genuelako baizik. 

Kasu honetan, atzera begiratuta, Getarian esanahi 
handia duen irudia dago, itsasotik datorrenaren zain 
dagoen emakumearen eta haurraren eskultura. Itsasoak, 
ikusten dugunaz gain, itxaropena, ezjakintasuna, zain 
egotea... ere irudika baititzake; bai gure kostaldean 
bai munduko edozein lekutan. Egongo ote halako 
eskulturarik Senegalen Aissatou modukoentzat? 

"Argazkian polit atera" eskatu zigun Aissatouk eta barre 
egin zigun berriro. Irribarrea hortzak erakusteko modu 
bat dela ulertu duena nekez atera liteke bestela. 

ITSASO BERA, BI BEGIRADA

EZ GARA ISILDUKO...otsailean

Eman hemen  
zure negozioaren  

berri

Palestina, Siria, Hego Sudan, Afrika Erdiko 
Errepublika, Myanmar, Kongoko Errepublika 
Demokratikoa, Yemen, Afganistan, Pakistan, Irak  

eta beste herrialde asko eta asko gerra-egoeran daude 
edo gatazka armatuak dituzte. Batzuk azken urteotan 
piztuak dira, beste hainbat, aspaldikoak, baina, 
guztietan, ondorioa antzekoa da: bertako herritarrak 
dira galtzaile nagusiak. Jarraian, adibide eta datu 
batzuk baino ez.

1967an Israelek Palestina okupatu zuenetik, 
Palestinako lurren gehiengoa Israelen eskutara pasa 
da, legez kanpoko asentamentuek ia lurralde osoa 
hartzen dute, 600.000 kolono israeldar baino 
gehiago Palestinako lurretan bizi dira, Zisjordaniako 
lurraren %60a Israelen kontrolpean dago, Israelgo 
erregimen militarrak palestinarren eguneroko bizitza 
baldintzatzen du,1948az geroztik 80.000 palestinar 
baino gehiago hil dira...1 

Kongoko Errepublika Demokratikoko gerra edo 
Afrikako Mundu Gerra 1998. urtean hasi eta 2003an 
amaitu zen, ustez. 2004. urtean, ordea, batez beste, 
100 lagun inguru hil ziren egunero gatazka armatuen 
ondorioz. Aipatutako gerran Afrikako bederatzi 
herrialdek eta 20 talde edo frakziok hartu zuten parte. 
Hura amaitutakoan, hainbat talde bertan gelditu ziren 
eta haien interesen alde jarraitzen dute borrokan. 
Ordutik, gehienak gosez eta gaixotasunak jota, 5,4 
milioi pertsona hil dituzte. Bigarren Mundu Gerraz 
geroztik, hildako gehien eragin dituen gerra izan da. 
Gaur egun, gatazka etnikoak eta baliabide naturalen 
ustiaketak elikatzen dute gatazka. Une honetan 130 
talde armatu baino gehiago daudela uste da.2

Siriako gerra 2011. urtean hasi zen, Arabiar 
Udaberriaren testuinguruan. Orduz geroztik, datu 
hauek azpimarra ditzakegu: azken urteetako errefuxiatu 
krisirik handiena da, 12 milioi siriarrek sorlekua utzi 

Ukrainakoa ez da  
gatazka armatu bakarra

behar izan dute —22 milioi bizi ziren gerra aurretik—, 
biztanleriaren %90a baino gehiago pobrezia-
atalasearen azpitik bizi da, 500.000 pertsona baino 
gehiago hil dituzte edo desagertuta daude, 12.000 
ume baino gehiago hil dituzte edo oso larri zauritu 
dituzte...3 

Hego Sudaneko gerra 2013. urtean hasi zen. Orduz 
geroztik 400.000 pertsona baino gehiago hil dituzte, 
1,5 milioi ume baino gehiago desnutrizio egoeran 
daude edo egon dira, lau milioi pertsona baino 
gehiagok etxea utzi behar izan dute, populazioaren 
bizi-itxaropena 54 urtekoa da...4

Yemengo gerra zibila 2014. urtean hasi zen, Al-Hadi 
presidentearen aurkako estatu-kolpearen ondorioz. Ia 
400.000 pertsona hil dira ordutik; hildakoen %60 
inguru gatazkak eragindako arrazoiengatik hil da, 
hala nola, ur falta, gosea eta gaixotasuna. Hainbat 
ikerketaren arabera, gatazka ez bada hamarkada 
honetan amaitzen, 1,3 milioi pertsona inguru hil 
litezke. 5

Otsailean beteko dira bi urte Myanmarren armadak 
estatu-kolpea eman zuenetik. 2021ean bertan, 1.384 
pertsona hil zituen, haien artean 91 adin txikiko. Bi 
urte igaro ez direnean, 28.000 pertsona hil dira estatu-
kolpearen ondoren piztutako gerra zibilean.6

Amerikako Estatu Batuen arabera, 240.000 pertsona hil 
dira Ukrainan Errusiak inbaditu zuenetik, 100.000na 
soldadu ukrainar eta errusiar, eta 40.000 herritar, hain 
zuzen ere. Mendebaldeko funtzionario batek orain 
arte aipatu dituen kopururik altuenak dira. Gainerako 
xehetasunak egunerokoetan aurkitu ditzakegu.7

Ukrainako gerra bidegabea da, ankerra, krudela, 
zentzugabea, talde, estatu eta lobby zehatzen interesak  
daude jokoan, gainerako gerra eta gatazka armatuen 

JOXI ERAUSKIN

13 ipuin

Bere garaian nahiko ahaztua izan zen Luisa 
Carnes idazle madrildarra. Gerora, goi-
mailako idazlea dela egiaztatu ondoren, 

harrigarria eta sinestezina da zergatik ez zitzaion 
aurretik kasurik egin. 

Errepublikarra izanik, Gerra Zibila lehertu zenean, 
Mexikora alde egin zuen Francorengandik ihesi, eta 
bertan hil zen. 23 urterekin hasi zen idazten modu 
autodidaktan eta dozena bat liburu idatzi zituen. 

13 ipuin liburua beste hainbeste ipuinez osatuta 
dago eta ibilbide bat egiten du Espainiako  Bigarren 
Errepublikatik Estatu Batuetako arraza-legeen garaia 
arte. Esan dezagun ibilbide hau Luisa Carnesen 
bizitzaren isla dela, berak bizitakoa. Lau ataletan 
banatuta dago lana: lehen atalean Bigarren 
Errepublikan girotutako ipuinak daude,  bigarrenean, 
gerraostea eta erbesteko bidea du ardatz nagusi, 
hirugarrenean, Mexikoko bere garaikoak izanik, 
estiloz eta hizkeraz aldatzen du, eta laugarrenean 
errealitate zabalago batean murgiltzen gaituzte 
ipuinek, Estatu Batuetara jauzi eginez. Oro har, 
ipuin harrigarriak dira, emozioz beteak eta gogoeta 
eginarazten duten horietakoak.

antzera. Baina Mendebaldeko herrialdeek 100.000 
milioi baino gehiagoko laguntza finantzarioa, militarra 
eta humanitarioa eman diote Ukrainari 2022. 
urtean. Europak beso zabalik hartu ditu Ukrainako 
errefuxiatuak, baina beste egoeren aurrean ez du, ez 
dugu, berdin jokatzen. 

Bitartean, mendebaldeak Ukrainari eskaintzen dion 
arretak era guztietako ondorioak ditu beste hainbat 
egoera bidegabetan. Hasteko, arreta mediatiko 
guztia Ukrainan jarria dugu; zergatik ez digute goian 
aipatutako bidegabekeriek zirrara bera eragiten? Ez 
da bakarrik Ukraina hurbilago dugulako; Damasko 
ez dago Kiev baino askoz urrutiago, baina gu 
gehienontzat, hala dago.

K o n g o k o  E r r e p u b l i k a  D e m o k r a t i k o k o 
herritarrek minez bizi lezakete Ukrainari buruz 
entzundakoak, baina, batez ere, mendebaldeko 
estatuek haien gatazkarekiko duten jarrera eta 
posizionamenduagatik. Sirian eta Sahelen pisu 
handia du Errusiak; mendebaldeak arreta mediatiko 
guztia Ukrainan jarrita duen bitartean, Errusiaren 
interesetarako aukera handiagoak sortzen dira. 
Nazio Batuen Erakundearen arabera, Yemengoa da 
une honetan dagoen krisi humanitariorik handiena; 
baina zer dakigu han gertatzen ari denaz? ACNURen 
arabera, 2022. urtean 100 milioi errefuxiatu izan 
ziren mundu osoan. Etiopiako Tigray eskualdeko 
Mekele hiriburua, gatazkaren epizentroa, urtebete 
egon da argi-indarrik gabe; 250.000 pertsona bizi 
dira bertan. Yemenek 30 milioi inguru biztanle ditu 
eta 23 milioi herritar laguntza humanitarioari esker 
bizi dira; Nazio Batuen Erakundeak 50.000 milioiko 
laguntza eskatzen die nazioarteko herrialdeei 
2023an aurrera egiten jarraitu ahal izateko...

Arretaz jarraitu behar dugu Ukrainan gertatzen dena, 
baina ez han gertatzen dena soilik.

Informazio iturriak:
1 Amnesty International
2 El Pais
3 Unicef
4 Mugarik Gabeko Medikuak
5 swissinfo.ch
6 BBC
7 BBC

KULTURAREN TXOKOA

PLIST&PLAST 

EDURNE IRIGOIEN LOINAZ

KOMIKIA

ANDRES ALBERDI

Lamada [lamaa]

Leku bero batetik —esate baterako, labe 
batetik edo gorputz bero batetik— irteten 

den beroaldiari, berotasunari, edo toki bero 
batek sortzen duen bero-bafadari deitzen 
zaio lamada (Gaztelaniazko llamaradatik 

ote dator?). Getarian lamaa esaten 
diogu: Baporeko motorrak kriston lamaa 
botatzen dik. Izerditan zegonan eta, uf!, 
a zer-nolako lamaa zabaltzen zuen hark! 
Sumendiaren eraginez irla guztia zabaldu 

Getarian eta inguruetan esaten diren hitzen txokoa da hau. Animatu eta bidali info@artzape.eus-era ezagutzen dituzun hitzak.

Otsailak 27
Ilgora

Otsailak 5 
Ilbetea

Otsailak 20
Ilberria

Otsailak 13
Ilbehera

ZAINTZA
EGUNAK

Otsailaren 20tik 24ra. 

FULDAIN 
FARMAZIA

da bero-lamaa Kanarietako Palman. Sarri 
erabiltzen da hego-haizeak dakarren 

beroaldiaren erreferentzia egiteko ere: Hau 
dek bero-lamaa daukaguna gaurko herriko 

haizearekin!
Badu lamaa hitzak ezaugarri fonetiko 

bat. Getarian hitz asko dira hitz-bukaeran 
segidako bi a-rekin ematen ditugunak: 
gaztaa, udaa, neskaa, sardaa, gezaa, 

tiraa... Batzuetan, a-z bukatzen den hitz bati 
artikulua gehitzen zaionean egiten dugu 

hala, euskara estandarrean ez bezala: uda 
+a > udaa, neska +a > neskaa, gazta 
+a > gaztaa... (euskara estandarrean 
a bat dagokio formulazio horri: uda, 

neska, gazta...). Beste batzuetan, berriz, 
kontsonante bat (gehienetan -d-) isiltzean 

gertatzen da bi a-ren segida hori: zartada 
> zartaa, bolada > bolaa, tirada > tiraa, 

gaztelaniazko echada > etxaa... Horietakoa 
da lamaaren kasua.

GETARIAKO HITZA

4 Larunbata
Santa eskea 
Ordua: 10:00 
Lekua: plaza
Antolatzailea: Alamedatik Habanerara 
bertso eskola eta SOS Herritarrak
Baserritarrez jantzita, makilak 
eskuetan, koplak abesten ariko 
dira baserriz baserri. Askizun 
bazkalduko dute. 

Mainlander taldearen 
kontzertua 
Ordua: 22:00 
Lekua: gaztetxea

6 Astelehena
Inauterietako kartel 
lehiaketaren amaiera 
Ordua: 19:00 
Lekua: udaletxea edo liburutegia
Antolatzailea: Getariako Udala 
Parte-hartzaile bakoitzak, gehienez, bi 
lan aurkez ditzake. Bost kategoriatan 
ebaluatuko dira lanak: 2-5 urte 
bitartekoak, LHko 1-3 mailak, LHko 
4-6 mailak, 12-15 urteko gaztetxoak 
eta 16 urtetik gorako helduak. 

10 Ostirala 
XI. Floren Memoriala Futbito 
Txapelketako bilera irekia 
Ordua: 19:00 
Lekua: Gure Txeruren lokala 
Antolatzailea: Gure Txeru 

11 Larunbata 
Kontzertuak: Kolpeka, 

Couture eta Goma-2 
Ordua: 21:00 
Lekua: gaztetxea 
Sarrera: 3 euro.

13-20 Al.-Al. 
Inauterietako kartel 
lehiaketako lanen erakusketa  
Lekua: udaletxeko sarrera 
Antolatzailea: Getariako Udala

11 Larunbata 
Urritzaren hileko ekintza 

18 Larunbata
Inauteriak
•	 12:00etatik 14:00etara, 

Sugarri txaranga kalez kale.
•	 16:30ean, diskofesta, haur eta 

gaztetxoentzat, DJ Txurrurekin. 
•	 19:30ean, banakako eta 

taldekako Karnabaleruenak.  
•	 Ondoren, flashmoba. 
•	 Amaitzeko, Sugarri txaranga. 

20 Astelehena
Odol-ematea 
Ordua: 16:30-20:10 
Lekua: Ulpiano etxea  
Antolatzailea: Gure Txeru eta Odol 
Emaileen Elkartea
Goizean 943 007 884 telefonora 
deitu behar da hitzordua eskatzeko. 

21 Asteartea
Dietak eta sukaldaritza 
osasungarria ikastaroaren 
hasiera 

Ordua: 17:00-19:30 
Lekua: Itsas-Etxe elkartea 
Antolatzailea: Cebanc 
55 urtetik gorako pertsonentzat, 
jubilatuentzat eta pentsionistentzat. 
Martxoaren 16ra arte iraungo du 
ikastaroak; saioak asteartetan 
zein ostegunetan. Izen-ematea 
otsailaren 10a arte dago zabalik.

23 Osteguna
Katukale irakurle taldearen 
saioa  
Ordua: 18:30 
Lekua: udal liburutegia 
Antolatzailea: Katukale irakurle 
taldea 
"Bar Gloria" liburua aztertuko dute 
Nerea Ibarzabal idazlea bertan dela.

Cristobal
Balenciaga
Museoa
5 Igandea
Balenciaga izaera 
erakusketaren amaiera 
Cristobal Balenciagak sortutako 
forma eta bolumenak dira haren 
ezaugarririk behinenak.
Hala ere, kanpoaldeak erakusten 
duenarekin batera, hari eutsi eta 
nortasuna ematen dion barne-
mundu bat bizi da. Etiketak, azpiko 
gonak, gerruntzeak, kuxinak, 

pisuak, forruak, tolesturak, 
botoiak eta poltsikoak jantzien 
alde ikusezinaren parte dira. 
Erakusketa honek, Balenciagaren 
kanpoko forma hautemangarri eta 
bereziekin batera, agerian jartzen 
ditu sekretuok.
Erakusketa honek 90 ale ditu 
ikusgai, bost aretotan. Horietan, 
siluetak, bolumenak, ehunak eta 
brodatuak ikus daitezke, baita 
maiz ezkutuan den eta goi-mailako 
jantzigintzaren ebakiek, teknikak 
eta akaberek ahalbidetzen duten 
barne-mundu hori ere.

27-19 Al.-Ig. 
Fantasiazko ibilbidea: maila 
ertaina ikastaroa 
Ikastaro hau fantasiazko ibilbideko 
ikastaro-programazioaren parte da, 
eta proposatutako planaren zati 
gisa edo jarduera independente gisa 
egin daiteke. Balenciaga Etxeko 
fantasiazko tailerretan erabilitako 
metodo zehatzetara hurbilketa 
proposatzen du eta, konkretuki, 
alboan eta ezker sorbaldan zabalik 
dagoen eta zetazko tafetazko 
oinarria duen parpailazko gorputza 
nola egin jorratuko da. 
Javier Martinek gidatuko ditu 
saioak eta parte-hartzaile kopurua 
30 pertsonakoa izango da 
gehienez. Izen-ematea otsailaren 
10a baino lehen egin beharko da 
Balenciaga Museoaren webgunean 
dagoen formularioa beteta.

2022ko OTSAILA Agenda www.artzape.eus webgunean 
eguneratzen dugu. Adi egon!

Kiroldegiko zozketa 
Hilabete honetan, Sahatsaga kiroldegiaren eskutik, 
kiroldegirako hilabeteko bonua zozkatu dugu 
Artzapeko bazkideen artean.

Otsaileko irabazlea:

Rosi Antia Albizu
Deitu Sahatsaga kiroldegira: 943 140 432

AGENDA



Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



Izen-abizenak:

Helbidea-Herria:

Telefonoa:

Helbide elektronikoa:

Kontu zenbakia:

Banketxea:

Txeruko postontzian // info@artzape.eus

Urtean 27€ - Getariatik kanpo bidaltzea 33€

egin bazkide

www.artzape.eus


